Određivanje pritvora zbog iteracijske opasnosti

Član 146. stav 1. tačka c) ZKP F BiH

POSTOJE NAROČITE OKOLNOSTI KOJE OPRAVDAVAJU STRAH DA ĆE OSUMNJIČENI PONOVITI KRIVIČNO DJELO KADA IZ IZVODA IZ KAZNENE EVIDENCIJE PROIZILAZI DA JE OSUMNJIČENI VIŠESTRUKI POVRATNIK KOJI JE U KRAĆEM VREMENSKOM INTERVALU PRAVOMOĆNO OSUĐEN U OSAM SLUČAJEVA, ŠTO UKAZUJE NA NJEGOVU UPORNOST U VRŠENJU KRIVIČNIH DJELA


Iz obrazloženja:


“Kada je u pitanju pritvorski osnov iz člana 146. stav 1. tačka c) ZKP F BiH, prema izvodu iz kaznene evidencije PU Travnik proizilazi da je osumnjičeni višestruki povratnik u vršenju krivičnih djela i prema izvodu je već u kraćem vremenskom intervalu do sada pravomoćno osuđivan u osam slučajeva, što je vidljivo iz izvoda iz kaznene evidencije od 12.12.2004. godine, a što i prema operativnoj evidenciji PU travnik proizilazi, između ostalog, da počinilac krivičnog djela iz člana 166. stav 1. u vezi sa članom 28. KZ F BiH, pa su to okolnosti koje upućuju na zaključak da postoji bojazan da će optuženi ponoviti krivično djelo, koja okolnost se cijeni na temelju broja i vrste do sada učinjenih krivičnih djela, kao i po upornosti pri njihovom činjenju i vršenju tih krivičnih djela, te sklonostima lica ka izvršenju tih djela, pa kada se ove okolnosti dovedu u vezu sa činjenicom da se osumnjičenom, u konkretnom slučaju, stavlja na  teret krivično dijelo za koje se može izreći kazna zatvora najmanje pet godina ili teža kazna, onda se po ocjeni ovog suda, kao što navodi nadležni tužitelj u prijedlogu, na temelju tih činjenica i okolnosti i ovaj pritvorski osnov iz člana 146. stav 1. tačka c) ZKP F BiH pokazuje u svemu na zakonu utemeljen, pa je stoga kao takav ocijenjen pravilnim i prihvačen i od strane sudije za prethodni postupak u konkretnoj faktičkoj situaciji.


Isto tako, utemeljen je pritvorski osnov iz člana 146. stav 1. tačka d) ZKP F BiH nadležnog tužitelja, jer se u prvom redu, u konkretnoj faktičkoj situaciji, radi o krivičnom djelu za koje se počinitelju može izreći kazna zatvora u trajanju od 10 godina ili teža kazna, što ukazuje na povećanu društvenu opasnost ovog konkretnog djela, a, s druge strane, sam način izvršenja i posljedice djela, te okolnosti u kojima je učinjeno (pucanj iz vatrenog oružja u zatvorenom prostoru na javnom mjestu gdje boravi oko stotinjak osoba, pri tome ranjavanje jednog lica uz mogućnost ugrožavanja života mnogo više lica) su okolnosti i činjenice koje određivanje pritvora, u konkretnoj faktičkoj situaciji, pokazuju neophodnim za sigurnost građana, zbog čega je i ovaj pritvorski osnov od strane suda prihvaćen jer je ocijenjen pravilnim i na zakonu utemeljen.


Imajući u vidu izloženo, sudija za prethodni postupak nalazi da su ispunjeni uvjeti za određivanje pritvora prema osumnjičenom propisani u članu 146. stav 1. tačka b), c) i d) ZKP F BiH, iz kojih zakonskih osnova je pritvor i odrešen, a temeljem odredbi člana 148. stav 1. i člana 149. stav 1. ZKP F BiH.”

(Rješenje Kantonalnog suda u Travniku, broj: Kpp-50/04 od 13.12.2004.god.)
